
ИЗҲОРОТИ МАТБУОТӢ 

 

МАРОСИМИ АНҶОМЁБИИ ЛОИҲАИ «ТАҲКИМ ВА ТАҶДИДИ ТАҶҲИЗОТИ ТИББИИ 

МАРКАЗИ САЛОМАТИИ № 2-И ШАҲРИ ДУШАНБЕ» ДАР ДОИРАИ КУМАКИ РАСМИИ 

РУШД АЗ ТАРАФИ ҲУКУМАТИ ҶОПОН 

Душанбе, Тоҷикистон 

21-уми октябри соли 2026, Сафири Фавқулода ва Мухтори Ҷопон дар Ҷумҳурии 

Тоҷикистон, хонум ФУРУТА Кэйко, муовини сардори Раёсати тандурустии шаҳри Душанбе 

ҷ-би Сабзалӣ МУРОДОВ ва директори Маркази саломатии № 2-и шаҳри Душанбе ҷ-би 

ЗИКРИЗОДА Абдуҷаббор дар маросими анҷомёбии лоиҳаи «Таҳким ва таҷдиди таҷҳизоти 

тиббии маркази саломатии № 2-и шаҳри Душанбе» ширкат варзид. Дар маросим кормандони 

тиббии маркази болозикр низ иштирок карданд. 

Лоиҳаи мазкур дар доираи Барномаи Ҳукумати Ҷопон - кумакҳои бебозгашт барои бахши 

аъзами аҳолӣ (GPP) бо маблағи 154.050 доллари ИМА амалӣ гардид.  

Дар доираи лоиҳаи болозикр ба шуъбаи колопроктологии Маркази саломатии № 2 

видеоколоноскопи муосири истеҳсоли Ҷопон ва инчунин таҷҳизоти зарурии тиббии ёрирасон 

супорида шуд. Таҷҳизоти нави тиббӣ имкониятҳои пешгирӣ, ташхис ва табобати бемориҳои 

рӯдаи ғафс ва минтақаи аноректалиро ба таври назаррас беҳтар хоҳад кард. Акнун ҳар сол 

тақрибан 3 000 нафар беморон имкон доранд, ки аз хизматрасониҳои босифати ташхисӣ ва 

табобати эндоскопӣ баҳравар шаванд. 

Зимни маросим, хонум ФУРУТА Кэйко барои пазироии самимӣ изҳори сипос намуда, 

таъкид кард, ки Ҷопон ҳамчун дӯсти боэътимоди Тоҷикистон беш аз 30 сол боз бо ин кишвар 

дар соҳаҳои гуногун ҳамкорӣ мекунад. Танҳо дар соҳаи тандурустӣ то имрӯз 121 лоиҳа амалӣ 

гардид, ки арзиши умумии онҳо 11 миллион доллари ИМА-ро ташкил медиҳад. Ҳамчунин, 

хонум Сафир таъкид намуд, ки таҷҳизоти нави тиббӣ имкон медиҳад, ки беморон аз 

хизматрасонии босифат бо арзиши нисбатан дастрас баҳра хоҳанд бурд. Ӯ аз баҳрабардорони 

лоиҳа хост, то таҳҷизоти тиббиро бо эҳтиёт ва самаранок ба манфиати мардум истифода 

баранд. 

Ҷ-би Сабзалӣ МУРОДОВ, ҷ-би ЗИКРИЗОДА Абдуҷаббор ва кормандони Марказ ба 

Ҳукумати Ҷумҳурии Ҷопон ва мардуми он барои дастгирии расонидашуда изҳори сипос 

намуданд. 

Ҳукумати Ҷопон ният дорад, ки дастгирии рушди иҷтимоӣ ва иқтисодии 

Тоҷикистонро идома диҳад. 

Барномаи кумакҳои бебозгашт барои бахши аъзами аҳолӣ «GGP» тарҳи Барномаи 

расмии Ҷопон оид ба рушд маҳсуб мешавад ва ба ҳокимиятҳои маҳаллӣ, соҳаи маориф ва 

тандурустӣ, ҳамчунин ба созмонҳои байналмиллалӣ дода мешавад. Аз соли 1996 то инҷониб, 

дар барномаи «GGP» 474 лоиҳаро ба маблағи умумии $39.9 миллион доллари ИМА дар 

Тоҷикистон амалӣ шудаст, аз ҷумла 121 лоиҳа дар соҳаи тандурустӣ татбиқ шуданд.  

Барои маълумоти бештар роҷеъ ба Барномаи расмии Ҷопон оид ба рушд ба саҳифаи 

сомонаи зайл назар андозед https://www.tj.emb-japan.go.jp/itpr_ru/kusanone_r.html 

